
REPUBLIC OF KARAKALPAKSTAN 
Sarsenbayev Salauat Mukhammedovich 

Annotatsiya: Mazkur maqolada Qoraqalpog‘iston Respublikasida investitsiya jarayonlarining hududiy 

iqtisodiy rivojlanishga ta’siri ilmiy jihatdan kompleks tahlil qilingan. Asosiy kapitalga yo‘naltirilgan investitsiyalar 

hajmi, ularning tarkibi, tarmoqlar kesimidagi ulushi hamda iqtisodiy o‘sishga ta’siri statistik va iqtisodiy hisob-

kitoblar asosida baholandi. Tadqiqot natijasida investitsiya faolligining hududiy yalpi mahsulot o‘sishiga to‘g‘ridan-

to‘g‘ri bog‘liqligi aniqlanib, amaliy tavsiyalar ishlab chiqildi. 

Kalit so‘zlar: investitsiya, hududiy iqtisodiyot, iqtisodiy o‘sish, asosiy kapital, diversifikatsiya, sanoat, 

infratuzilma. 

Аннотatsiя: В статье проведен комплексный анализ влияния инвестиционных процессов на 

региональное экономическое развитие Республики Каракалпакстан. Оценены объемы инвестиций в основной 

капитал, их структура и влияние на экономический рост на основе статистических и расчетных методов. 

Разработаны научно-практические рекомендatsiи по активизatsiи инвестиционной деятельности. 

Ключевые слова: инвестиции, региональная экономика, экономический рост, основной капитал, 

диверсификatsiя, промышленность, инфраструктура. 

Abstract: The article provides a comprehensive analysis of the impact of investment processes on regional 

economic development in the Republic of Karakalpakstan. The volume and structure of fixed capital investments and 

their influence on economic growth were assessed using statistical and analytical methods. Scientific 

recommendations aimed at enhancing regional investment activity are proposed. 

Keywords: investment, regional economy, economic growth, fixed capital, diversification, industry, 

infrastructure. 

 

▪ KIRISH 

Hududiy iqtisodiy rivojlanish sharoitida 

investitsiyalar iqtisodiy o‘sishni ta’minlovchi asosiy 

omillardan biri sifatida namoyon bo‘ladi. Zamonaviy 

iqtisodiy nazariyada investitsiyalar ishlab chiqarish 

omillarini takomillashtirish, kapital qo‘yilmalar hajmini 

oshirish va tarkibiy o‘zgarishlarni amalga oshirish orqali 

yalpi hududiy mahsulot o‘sishini rag‘batlantiruvchi 

strategik resurs sifatida baholanadi [1]. Ayniqsa, endogen 

o‘sish nazariyasiga ko‘ra, investitsiyalar innovatsiyalarni 

joriy etish, inson kapitali va texnologik taraqqiyotni 

qo‘llab-quvvatlash orqali uzoq muddatli barqaror 

iqtisodiy o‘sishni ta’minlaydi. 

Hududiy iqtisodiyot tizimida investitsiya 

jarayonlari ishlab chiqarish quvvatlarini kengaytirish, 

yangi texnologiyalarni joriy etish, transport va logistika 

infratuzilmasini modernizatsiya qilish, qo‘shimcha ish 

o‘rinlari yaratish hamda eksport salohiyatini oshirishga 

xizmat qiladi. Bu esa hududlar o‘rtasidagi iqtisodiy 

tafovutlarni qisqartirish va ijtimoiy-iqtisodiy 

barqarorlikni ta’minlashda muhim ahamiyat kasb etadi 

[2]. 

https://ojs.kstu.uz/index.php/ej
https://doi.org/10.70769/3030-315X.II.3.3.2026.26


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

146 

Qoraqalpog‘iston Respublikasi iqtisodiyotida 

investitsiyalarning ahamiyati yanada dolzarb 

hisoblanadi. Hududning tabiiy-iqlim sharoiti, Orolbo‘yi 

ekologik inqirozi oqibatlari, sanoat tarmoqlarining 

nisbatan past diversifikatsiya darajasi hamda 

infratuzilmaning еtarli darajada rivojlanmaganligi 

investitsiya faolligini tizimli ravishda kuchaytirishni 

talab etadi. Shu nuqtayi nazardan, investitsiyalarning 

hududiy iqtisodiy o‘sishga ta’sirini ilmiy asosda tahlil 

qilish va baholash muhim ilmiy-amaliy ahamiyatga ega. 

So‘nggi yillarda mamlakatda amalga 

oshirilayotgan iqtisodiy islohotlar, jumladan investitsiya 

muhitini liberallashtirish, xususiy mulk himoyasini 

kuchaytirish va xorijiy investitsiyalarni jalb etishga 

qaratilgan chora-tadbirlar hududlar iqtisodiyotida yangi 

imkoniyatlar yaratmoqda [3]. Biroq investitsiya 

resurslarining tarmoqlar bo‘yicha taqsimoti, ularning 

samaradorlik darajasi va hududiy iqtisodiy o‘sish bilan 

o‘zaro bog‘liqligini chuqur tahlil qilish zarurati saqlanib 

qolmoqda. 

Mazkur tadqiqotning maqsadi — 

Qoraqalpog‘iston Respublikasida investitsiya 

jarayonlarining hududiy iqtisodiy rivojlanishga ta’sirini 

iqtisodiy-statistik tahlil asosida baholash va uni 

jadallashtirish bo‘yicha ilmiy asoslangan takliflar ishlab 

chiqishdan iborat. 

Tadqiqot obyekti sifatida Qoraqalpog‘iston 

Respublikasining hududiy iqtisodiyoti tanlangan bo‘lib, 

predmeti — investitsiya jarayonlari va ularning iqtisodiy 

o‘sish ko‘rsatkichlariga ta’siri hisoblanadi. 

Tadqiqotning ilmiy yangiligi investitsiya hajmi, 

tarkibi va yalpi hududiy mahsulot dinamikasi o‘rtasidagi 

o‘zaro bog‘liqlikni kompleks baholash orqali hududiy 

iqtisodiy rivojlanishning investitsion mexanizmlarini 

aniqlashdan iborat. 

▪ ADABIYOTLAR TAHLILI 

Hududiy iqtisodiy rivojlanishda 

investitsiyalarning o‘rni va ahamiyati iqtisodiy 

nazariyada keng o‘rganilgan masalalardan biridir. 

Hududiy iqtisodiyot va investitsiya jarayonlari 

o‘rtasidagi o‘zaro bog‘liqlik masalalari mahalliy va 

xorijiy olimlar tomonidan turli nazariy yondashuvlar 

asosida tadqiq etilgan. 

Hududiy iqtisodiyot nazariyasining shakllanishi 

va rivojlanishida investitsiyalarning hududiy o‘sish omili 

sifatidagi roli alohida ta’kidlanadi. Xususan, Pardaev 

M.Q. o‘zining “Hududiy iqtisodiyot” nomli asarida 

hududiy rivojlanishning asosiy omillari qatorida 

investitsiya resurslarining hajmi va samaradorligini 

muhim determinant sifatida ko‘rsatadi [1]. Muallifning 

fikricha, investitsiyalar ishlab chiqarish quvvatlarini 

kengaytirish, yangi ish o‘rinlari yaratish hamda hududiy 

iqtisodiy tafovutlarni kamaytirishda asosiy vosita 

hisoblanadi. Ushbu yondashuv investitsiyalarni hududiy 

iqtisodiy siyosatning strategik instrumenti sifatida 

baholash imkonini beradi. 

Hududiy iqtisodiyotning nazariy-metodologik 

asoslari rus iqtisodiy maktabi vakillari tomonidan ham 

keng tadqiq qilingan. Jumladan, Batrakova L.G. hududiy 

rivojlanishning tarkibiy omillari, hududlar o‘rtasidagi 

iqtisodiy differensiallashuv va investitsiya oqimlarining 

hududiy taqsimlanish mexanizmlarini chuqur tahlil 

qilgan [2]. Muallif investitsiyalarning samaradorligi 

ularning tarmoqlar va hududlar kesimidagi optimal 

taqsimotiga bog‘liq ekanligini ta’kidlaydi. Mazkur ilmiy 

qarashlar Qoraqalpog‘iston Respublikasida 

investitsiyalar tarkibini tahlil qilishda metodologik asos 

bo‘lib xizmat qiladi. 

Mamlakat miqyosida investitsiya siyosatining 

institutsional asoslari O‘zbekiston Respublikasining 

2022–2026-yillarga mo‘ljallangan rivojlanish 

strategiyasida belgilab berilgan [3]. Ushbu normativ-

huquqiy hujjatda hududiy investitsiya faolligini oshirish, 

sanoatni diversifikatsiya qilish, innovatsion loyihalarni 

qo‘llab-quvvatlash hamda xususiy sektor ulushini 

kengaytirish ustuvor vazifalar sifatida qayd etilgan. 

Strategiyada investitsiyalarni hududiy rivojlanishning 

asosiy drayveri sifatida belgilash ilmiy tadqiqotning 

dolzarbligini yanada kuchaytiradi. 

Hududiy investitsiya jarayonlarini empirik 

baholashda rasmiy statistika ma’lumotlari muhim manba 

hisoblanadi. O‘zbekiston Respublikasi Statistika 

agentligi tomonidan e’lon qilinayotgan hududiy iqtisodiy 

ko‘rsatkichlar investitsiyalar va yalpi hududiy mahsulot 

o‘rtasidagi bog‘liqlikni aniqlash imkonini beradi [4]. 

Statistik ma’lumotlar asosida investitsiya dinamikasi, 

o‘sish sur’atlari va ularning iqtisodiy natijalarga ta’siri 

kompleks tahlil qilinishi mumkin. 

Shunday qilib, mavjud ilmiy adabiyotlar va 

normativ-huquqiy manbalar investitsiyalarning hududiy 

iqtisodiy rivojlanishdagi hal qiluvchi o‘rnini tasdiqlaydi. 

Biroq Qoraqalpog‘iston Respublikasi misolida 

investitsiya jarayonlarining iqtisodiy o‘sish bilan o‘zaro 

bog‘liqligini aniq statistik hisob-kitoblar asosida 

kompleks baholash еtarli darajada tadqiq etilmagan. 

Mazkur maqola aynan shu ilmiy bo‘shliqni to‘ldirishga 

qaratilgan. 

▪ TADQIQOT METODOLOGIYASI  

Mazkur tadqiqotda hududiy iqtisodiy rivojlanish 

jarayonlarini kompleks baholash maqsadida bir qator 

ilmiy tadqiqot usullaridan foydalanildi.  

Xususan, quyidagi metodlar qo‘llanildi: 

- statistik tahlil – investitsiyalar hajmi, ularning 

tarkibiy tuzilishi va hududiy iqtisodiy ko‘rsatkichlar 

o‘rtasidagi o‘zaro bog‘liqlikni aniqlash maqsadida 

qo‘llanildi; 

- dinamik qatorlar tahlili – investitsiyalar va 

yalpi hududiy mahsulot ko‘rsatkichlarining vaqt 

bo‘yicha o‘zgarish tendensiyalarini aniqlash hamda 

o‘sish sur’atlarini hisoblash uchun ishlatildi; 

- solishtirma tahlil – Qoraqalpog‘iston 

Respublikasi ko‘rsatkichlarini respublikaning boshqa 

hududlari bilan taqqoslash orqali hududiy tafovutlarni 

baholash imkonini berdi; 

- tizimli yondashuv – investitsiya jarayonlarini 

hududiy iqtisodiy tizimning ajralmas elementi sifatida 

kompleks ravishda o‘rganishga xizmat qildi. 

Tadqiqotning empirik bazasini O‘zbekiston 

Respublikasi rasmiy statistika ma’lumotlari, hududiy 

iqtisodiy rivojlanish bo‘yicha yillik hisobotlar hamda 

tahliliy materiallar tashkil etdi [3], [4]. Mazkur 

ma’lumotlar asosida iqtisodiy ko‘rsatkichlarning o‘zaro 

bog‘liqligi tahlil qilindi va ilmiy xulosalar shakllantirildi. 

▪ TAHLIL VA NATIJALAR 

https://ojs.kstu.uz/index.php/ej

So‘nggi yillarda Qoraqalpog‘iston 

Respublikasida asosiy kapitalga yo‘naltirilgan 

investitsiyalar hajmi izchil o‘sish tendensiyasini 

namoyon etmoqda. Investitsiya faolligining ortishi 

hudud iqtisodiyotini tarkibiy jihatdan modernizatsiya 

qilish, sanoat ishlab chiqarish quvvatlarini kengaytirish 

hamda infratuzilmani rivojlantirishga xizmat qilmoqda. 

Ayniqsa, davlat dasturlari doirasida amalga 

oshirilayotgan yirik investitsiya loyihalari hududiy 

iqtisodiy o‘sishning muhim omiliga aylanmoqda. 

 

1-jadval 

Qoraqalpog‘iston Respublikasida asosiy kapitalga investitsiyalar hajmi (mlrd so‘m) 

 

Yil Investitsiyalar hajmi O‘sish sur’ati (%) 

2020 8 500 — 

2021 10 200 120,0 

2022 12 800 125,5 

 

1-jadval ma’lumotlaridan ko‘rinadiki, 2020–

2023-yillarda investitsiyalar hajmi 8 500 mlrd so‘mdan 

15 600 mlrd so‘mgacha oshgan. Mazkur davrda umumiy 

o‘sish 7 100 mlrd so‘mni tashkil etib, qariyb 1,83 baravar 

o‘sish kuzatilgan. 2022-yilda investitsiyalar eng yuqori 

o‘sish sur’atini (125,5 %) qayd etgan bo‘lib, bu hududda 

investitsiya faolligining sezilarli darajada 

jadallashganidan dalolat beradi. 

O‘rtacha yillik o‘sish sur’ati: 

𝑇 =  √
15600

8500

3

 𝑥 100 = 122,3%  

Mazkur natija investitsiya hajmining har yili 

o‘rtacha 22,3 foizga oshib borganini ko‘rsatadi. Bu 

ko‘rsatkich hududiy iqtisodiyot uchun ijobiy dinamikani 

ifodalaydi hamda investitsiya siyosatining nisbatan 

samarali amalga oshirilayotganini tasdiqlaydi. 

Investitsiyalarning ko‘payishi, avvalo, sanoat 

ishlab chiqarish hajmining kengayishiga olib kelmoqda. 

Qurilish materiallari ishlab chiqarish, oziq-ovqat sanoati 

hamda qayta ishlash tarmoqlarida yangi ishlab chiqarish 

quvvatlari ishga tushirilmoqda. Bu esa nafaqat yalpi 

mahsulot hajmini oshirish, balki qo‘shimcha ish o‘rinlari 

yaratish va hududning eksport salohiyatini 

kengaytirishga ham xizmat qilmoqda. 

Investitsiyalar agrar sohada sug‘orish tizimini 

modernizatsiya qilish, suv tejovchi texnologiyalarni joriy 

etish, zamonaviy qishloq xo‘jaligi texnikalarini xarid 

qilish imkonini bermoqda. Natijada еr va suv 

resurslaridan foydalanish samaradorligi oshib, qishloq 

xo‘jaligi mahsuldorligi ko‘tarilmoqda. Bu jarayon 

hududiy yalpi mahsulot tarkibida agrar sektor ulushining 

barqaror o‘sishiga zamin yaratmoqda. 

Hududiy iqtisodiy rivojlanishning muhim 

integrallashgan ko‘rsatkichi sifatida yalpi hududiy 

mahsulot (HYM) dinamikasi ham tahlil qilindi. 

2-jadvaldan ko‘rinadiki, 2020–2023-yillarda 

HYM hajmi 32 000 mlrd so‘mdan 48 200 mlrd 

so‘mgacha oshgan. Umumiy o‘sish 16 200 mlrd so‘mni 

tashkil etib, 1,5 baravarga yaqin ko‘paygan. Yillik o‘sish 

sur’atlari 14–15 foiz atrofida barqaror saqlanib 

kelmoqda. 

2-jadval 

Hududiy yalpi mahsulot dinamikasi (mlrd so‘m) 

 

Yil HYM O‘sish (%) 

2020 32 000 — 

2021 36 500 114,0 

2022 41 800 114,5 

2023 48 200 115,3 

Investitsiyalar va HYM o‘sishi o‘rtasidagi nisbat 

iqtisodiy o‘sishning investitsiyalarga qanchalik 

bog‘liqligini ko‘rsatadi. Hisob-kitoblarga ko‘ra, 

investitsiya o‘sishi va HYM o‘sishi o‘rtasida to‘g‘ri 

proporsional bog‘liqlik mavjud. Bu investitsiya 

jarayonlari hududiy iqtisodiy faollikni 

rag‘batlantirayotganini anglatadi. 

Investitsiya samaradorligi ko‘rsatkichi: 

𝐼𝑆 =  
𝐻𝑌𝑀 𝑜′𝑠𝑖𝑠ℎ𝑖

𝐼𝑛𝑣𝑒𝑠𝑡𝑖𝑡𝑠𝑦𝑎 𝑜′𝑠𝑖𝑠ℎ𝑖
 

2023-yil uchun: 

𝐼𝑆 =
115,3

121,9
= 0,95 

Mazkur ko‘rsatkich 1 ga yaqin qiymatni tashkil 

etmoqda. Bu investitsiyalarning iqtisodiy o‘sishga 

sezilarli ta’sir ko‘rsatayotganini bildiradi. Biroq, 

ko‘rsatkichning 1 dan pastligi investitsiya resurslaridan 

foydalanish samaradorligini yanada oshirish zarurligini 

ham ko‘rsatadi. Ya’ni, har bir foiz investitsiya o‘sishi 

to‘liq darajada yalpi hududiy mahsulot o‘sishiga 

transformatsiya qilinmayapti. 

Shu bois investitsiyalarni yuqori qo‘shimcha 

qiymat yaratuvchi tarmoqlarga yo‘naltirish, innovatsion 

texnologiyalarni keng joriy etish hamda xususiy sektor 

ishtirokini kuchaytirish investitsiya samaradorligini 

oshirishning muhim yo‘nalishlari hisoblanadi. 

https://ojs.kstu.uz/index.php/ej

Umuman olganda, tahlillar shuni ko‘rsatadiki, 

Qoraqalpog‘iston Respublikasida investitsiya 

faolligining ortishi hududiy iqtisodiy o‘sishning muhim 

drayveriga aylanmoqda. Biroq uzoq muddatli barqaror 

rivojlanishni ta’minlash uchun investitsiyalarning 

tarkibiy tuzilmasini takomillashtirish va ularning 

samaradorligini oshirish dolzarb vazifa bo‘lib qolmoqda. 

Olib borilgan tahlillar natijalari investitsiyalar 

hajmi bilan hududiy iqtisodiy o‘sish ko‘rsatkichlari 

o‘rtasida sezilarli darajadagi ijobiy bog‘liqlik 

mavjudligini tasdiqlaydi. Asosiy kapitalga yo‘naltirilgan 

investitsiyalarning izchil o‘sishi yalpi hududiy mahsulot 

hajmining barqaror ortib borishi bilan parallel ravishda 

kechmoqda. Bu holat investitsiya jarayonlari hududiy 

iqtisodiy rivojlanishning muhim determinanti ekanligini 

ko‘rsatadi. 

Shu bilan birga, investitsiyalar tarkibiy tuzilmasi 

tahlili shuni ko‘rsatadiki, ularning salmoqli qismi davlat 

mablag‘lari va markazlashtirilgan resurslar hisobidan 

moliyalashtirilmoqda. Xususiy sektor hamda to‘g‘ridan-

to‘g‘ri xorijiy investitsiyalar ulushining nisbatan pastligi 

hudud iqtisodiyotida bozor mexanizmlarining еtarli 

darajada shakllanmaganligini anglatadi. Xalqaro tajriba 

shuni ko‘rsatadiki, iqtisodiy o‘sishning barqarorligi ko‘p 

jihatdan xususiy investitsiyalar ulushi va tadbirkorlik 

faolligiga bog‘liq. 

Davlat investitsiyalarining ustunligi qisqa 

muddatda infratuzilma va ijtimoiy loyihalarni amalga 

oshirish imkonini bersa-da, uzoq muddatli iqtisodiy 

samaradorlikni ta’minlash uchun xususiy sektorni 

rag‘batlantirish mexanizmlarini kuchaytirish zarur. 

Xususan, soliq imtiyozlari, investitsiya kafolatlari, еr va 

mulk munosabatlarini liberallashtirish hamda biznes 

yuritish sharoitlarini soddalashtirish xususiy kapital 

oqimini oshirishga xizmat qiladi. 

Hududiy iqtisodiy rivojlanishning muhim 

yo‘nalishlaridan biri — iqtisodiyot tarkibiy 

diversifikatsiyasini chuqurlashtirishdir. 

Qoraqalpog‘iston Respublikasida sanoat ishlab 

chiqarishining asosiy qismi bir necha tarmoqlarga to‘g‘ri 

keladi. Diversifikatsiya darajasining pastligi iqtisodiy 

xavflarni oshiradi va tashqi omillarga bog‘liqlikni 

kuchaytiradi. Shu bois investitsiyalarni yuqori 

qo‘shimcha qiymat yaratuvchi tarmoqlarga, xususan, 

qayta ishlash sanoati, kimyo, farmatsevtika, oziq-ovqat 

sanoati hamda eksportbop mahsulotlar ishlab chiqarishga 

yo‘naltirish muhim ahamiyat kasb etadi. 

Logistika infratuzilmasini rivojlantirish ham 

hududiy iqtisodiy samaradorlikni oshirishning asosiy 

omillaridan biridir. Transport yo‘llari, omborxona tizimi 

va eksport logistikasining takomillashuvi 

investitsiyalarning multiplikativ ta’sirini kuchaytiradi. 

Infratuzilmaning rivojlanishi ishlab chiqarish tannarxini 

kamaytiradi va hududning investitsion jozibadorligini 

oshiradi. 

Shuningdek, investitsiyalarning innovatsion 

loyihalarga yo‘naltirilishi iqtisodiy samaradorlikni 

oshirishda muhim rol o‘ynaydi [3]. Innovatsion 

texnologiyalarni joriy etish mehnat unumdorligini 

oshiradi, resurslardan foydalanish samaradorligini 

yaxshilaydi hamda mahsulot raqobatbardoshligini 

ta’minlaydi. Endogen iqtisodiy o‘sish nazariyasiga ko‘ra, 

innovatsion investitsiyalar uzoq muddatli barqaror 

iqtisodiy o‘sishning asosiy manbai hisoblanadi. 

Natijalarni umumlashtirgan holda aytish 

mumkinki, Qoraqalpog‘iston Respublikasida investitsiya 

jarayonlari hududiy iqtisodiy rivojlanishga sezilarli 

ijobiy ta’sir ko‘rsatmoqda. Biroq investitsiyalarning 

tarkibiy tuzilmasini takomillashtirish, xususiy sektor 

ulushini oshirish, innovatsion faoliyatni rag‘batlantirish 

va infratuzilmani modernizatsiya qilish orqali 

investitsiya samaradorligini yanada kuchaytirish zarur. 

▪ XULOSA VA TAKLIFLAR 

Olib borilgan ilmiy tadqiqot natijalari 

Qoraqalpog‘iston Respublikasida investitsiya jarayonlari 

hududiy iqtisodiy rivojlanishning muhim va hal qiluvchi 

omili ekanligini tasdiqladi. Tahlillar asosiy kapitalga 

yo‘naltirilgan investitsiyalar hajmining o‘sishi yalpi 

hududiy mahsulot dinamikasiga bevosita ijobiy ta’sir 

ko‘rsatayotganini ko‘rsatdi. Investitsiyalar iqtisodiy 

o‘sishning intensiv omiliga aylangan bo‘lib, ishlab 

chiqarish quvvatlarining kengayishi, sanoat 

tarmoqlarining modernizatsiyasi va infratuzilmaning 

rivojlanishiga xizmat qilmoqda. 

Shu bilan birga, investitsiya samaradorligi 

ko‘rsatkichlari mavjud salohiyatdan to‘liq 

foydalanilmayotganini ham ko‘rsatadi. Investitsiyalar 

tarkibida davlat ulushining yuqoriligi, xususiy va xorijiy 

kapitalning еtarli darajada jalb etilmayotgani hududiy 

iqtisodiyotning uzoq muddatli barqaror rivojlanishida 

muayyan cheklovlarni yuzaga keltirishi mumkin. 

Tadqiqot natijalari asosida quyidagi ilmiy-amaliy 

takliflar ishlab chiqildi: 

1. Xususiy investitsiyalar ulushini oshirish. 

Hududda investitsiya muhitini yaxshilash, 

tadbirkorlik subyektlariga soliq va moliyaviy imtiyozlar 

berish, davlat-xususiy sheriklik mexanizmlarini 

kengaytirish zarur. Bu investitsiya manbalarini 

diversifikatsiya qilish hamda iqtisodiyotning bozor 

mexanizmlarini mustahkamlashga xizmat qiladi. 

2. Sanoat klasterlarini rivojlantirish. 

Hududiy ixtisoslashuvni hisobga olgan holda 

sanoat klasterlarini shakllantirish ishlab chiqarish 

kooperatsiyasini kuchaytiradi, qo‘shimcha qiymat 

zanjirini kengaytiradi hamda eksport salohiyatini 

oshiradi. Klasterlashuv investitsiyalarning multiplikativ 

samaradorligini ta’minlaydi. 

3. Logistika infratuzilmasini modernizatsiya 

qilish. 

Transport yo‘llari, temir yo‘l tarmoqlari, logistika 

markazlari va omborxona tizimini takomillashtirish 

investitsion jozibadorlikni oshiradi hamda ishlab 

chiqarish xarajatlarini kamaytiradi. Bu hududning milliy 

va xalqaro bozorlar bilan integratsiyasini kuchaytiradi. 

4. Innovatsion loyihalarni rag‘batlantirish. 

Yuqori texnologiyali ishlab chiqarishlarni 

qo‘llab-quvvatlash, raqamli iqtisodiyot elementlarini 

joriy etish va ilmiy-tadqiqot faoliyatini investitsiyaviy 

qo‘llab-quvvatlash iqtisodiy samaradorlikni oshirishning 

muhim omilidir. Innovatsion investitsiyalar uzoq 

muddatli barqaror iqtisodiy o‘sishning asosini tashkil 

etadi. 

5. Ekologik investitsiyalarni kengaytirish. 

https://ojs.kstu.uz/index.php/ej

Qoraqalpog‘iston Respublikasining ekologik 

holatini inobatga olgan holda “yashil iqtisodiyot” 

tamoyillariga asoslangan investitsiya loyihalarini 

kengaytirish zarur. Qayta tiklanuvchi energiya 

manbalari, suvni tejovchi texnologiyalar va ekologik 

xavfsizlikka yo‘naltirilgan loyihalar hududning barqaror 

rivojlanishiga xizmat qiladi. 

Umuman olganda, investitsiya jarayonlarini 

strategik boshqarish, ularning tarkibiy tuzilmasini 

takomillashtirish va samaradorligini oshirish orqali 

Qoraqalpog‘iston Respublikasida barqaror hududiy 

iqtisodiy o‘sishni ta’minlash mumkin. Mazkur 

takliflarning amaliyotga tatbiq etilishi hudud 

iqtisodiyotining raqobatbardoshligini oshirish hamda 

aholi farovonligini yaxshilashga xizmat qiladi. 

